
MÚSICA 1  

 

E 1 MEIGA     
Aparece a meiga: 1º detrás das árbores 2º centro 3º muíño 4º centro 
 
MEIGA.-  
 
18" Xa di o refrán: habelas hainas …  23" e eu son unha delas. 27"Si ou si, eu son 
unha meiga, 31" unha meiga moi falangueira 34" que gusto de contar contos de 
onte e de hoxe, 37" de mañá e pasado mañá, 42" historias vellas e novas,  46" 
grandes e pequenas, 50" de aquí e de acolá,  55" que aconteceron hai moito tempo 
57" ou que aínda poden pasar … 1' 03" historias como a que vou contarvos a 
continuación 1' 08" e que fala dunha fraga e un encoro enmeigado …  
1'18" Pero, deixémonos de lerias, 1'22" sentádevos comodamente, 1'27" pechade 
ben a boca, 1'31" abride ben os ollos, 1'35" limpade as orellas e 1'38" poñede moita 
atención, 1'42" que a historia do encoro enmeigado vai comezar.  

 
Vaise a meiga.  
 
MÚSICA 2  

 

E 2 NOITE 

BOMBILLA .  Se ilumina a casa.    
 
E 3 AMENCER  
  O Avó asoma pola fiestra, mira para todas partes.  
 

E 3'5 DÍA   
O avó sae, mira e ponse a sachar a terra, para, limpase, segue sachando. 
 
2'05" Nunha apartada e fermosa fraga vivían Xoaniña, unha nena alegre e 
rebuldeira, e o seu avó, Marcelino.  
 Xoaniña e o seu avó vivían felices, as leiras dábanlles colleitas de abondo, nas 
searas tiñan árbores que daban as mais saborosas froitas habidas e por haber.. tiñan 
auga pura e cristalina para beber... non lles faltaba nada do que se precisa para vivir 
san e en harmonía coa Natureza. (2'36") 
3'47" O avó Marcelino era un home moi sabido … pois sabía de todo o que hai que 
saber do campo, da fraga e do río... 3'58" mira si era sabido que sabía predicir  o 
tempo de toda a semana e dos meses vindeiros sen ter que consultar en internet. 
4'16" Coñecía o nome das plantas e das arbores, dos ríos e dos regos ... vamos que 
sabía de todo e moito mais ...   
 
Xoaniña asoma pola fiestra da casa. Saúdanse.  

E4  XOANIÑA VAI XOGAR 

O avó vai para á casa e Xoaniña vai cara á ponte, xirase e o avó saúdalle dende a 
fiestra. 
 
4'51" A  Xoaniña sobráballe campo para enredar, arbores para gabear, animaliños 
con quen brincar …   
 
6'02" Ó saír da escola gustaba de xogar na Fraga cos seus amigos Breixo e Uxía … 
 
Brinca pola ponte, senta na veira e mira á troita brincar e nadar. Xoga con ela. 
Vai cara á fraga, mira por detrás da árbore central  e sube á arbore esquerda mira 
como corren o caracol e a rá. 
 

1. Aparece o caracol subindo pola beira. chega arriba e colocase na saída.  
2. Aparece a rá dun chouto e colocase ó seu carón. 
3. Bandeira de saída 

 
MÚSICA 3   

 

E5  CARREIRA  

4. A rá da un chouto e chega á árbore central, mira para o caracol e rise del. 
5. caracol avanza lentamente 
6. A rá pega outro chouto e mira para atrás e ve ao caracol que deu a volta e 

se balancea sobre a concha. 
7. A rá morta de risa ponse a durmir. 
8. caracol segue avanzando e cruza á ponte, volve a revirarse, segue.  
9. A rá esperta e ve como o caracol chega á meta.  
10.A rá salta pola ponte e o caracol festexa á vitoria e vaise por detrás da 

maceira. 
 

MÚSICA 4.  

 

E6 PASAN GAIVOTA E XOANIÑA 

Pasa a gaivota por enriba da Fraga, atravesa a escena e marcha,. 
Xoaniña baixa da árbore e vai tras ela. 
 
E7 AVÓ NO MUÍÑO 

O avó comeza a colocar sacos de fariña e colócaos diante do muíño. 
 
12'32"O seu lar era nin mais nin menos cun fermoso muíño de pedra cunha grande 
roda que facía xirar a auga do río. 12'45" No muíño, o avó que era muiñeiro moía os 
graos de millo , de trigo, ou de centeo para obter fariña coa que facer pan, biscoitos, 
empanadas e moitas cousas ricas máis. 

Xoaniña xoga enriba da roda do muíño e o avó carreta sacos. 
Despois de traballar, sentan a carón da maceira e o avó cóntalle contos. 
 
14'00"O Avó Marcelino contaba contos e lendas a esgalla, e dicía que era amigo de 
tódolos seres máxicos que vivían na Fraga, nos ríos, nas covas e nas nubes … 
14'40"Xoaniña nunca os vira e non sabía se só existían na cabeza do avó ou se eran 
de verdade.  
 
MÚSICA 5.   

 

E8 MITICOS PRESENTACIÓN  

Aparece a Moura levitando polo río e a ponte.  
 
15'25" Sempre lle falaba da Moura do Lago, muller de gran beleza que moraba a 
carón de lagos, lagoas e ríos e que peiteaba os seus longos cabelos cun peite de 
ouro.  
 
MÚSICA 6.     

 

17'07" Outras veces lle contaba historias das meigas que voaban por riba das 
árbores da Fraga e das chemineas das casas e que sabían de feitizos e plantas e 
curaban moitas doenzas e males, ata sabían curar o mal de ollo. 
 

MÚSICA 7  

Aparece a  xacia no río e o xacio na Fraga, vai tras dela e xogan nadando. 
 
17'55 " Tamén lle falaba dos xacios e as xacias que vivían nas pozas dos ríos, e que 
eran metade humanos, metade peixes, e de como gustaban de xogar e danzar nas 
augas limpas e cristalinas dos ríos. E de cómo os encoros destruían as súas pozas e 
remataban con eles. 
 
MÚSICA 8.   

O diaño burleiro aparece e desaparece na Fraga, o trasgo fai o mesmo no muíño. 
 
20'14" Xoaniña ría cos contos e historias do diaño burleiro que gustaba de facer 
bromas á xente e transformarse en animais, cousas ou no que lle petaba da gana.  
E tamén coas do seu amigo e compañeiro o trasgo que pasaba o día nas casas 
cambiando as cousas de sitio, e, de cómo, a única maneira, para botalo fora era 
pedirlle que contara graos de millo que se lle escapaban polas súas mans furadas. 
 

MÚSICA 9.   

Bailan cada un no seu sitio, na Fraga e por último enriba da ponte 
 
MÚSICA 10   CHUVIA e TRONOS 

E9 TORMENTA 

Chega o nubeiro e régaos coa súa regadeira. 
 
22'50"E como non, tamén faláballe do nubeiro que facía as tormentas e con elas 
traia a chuvia que regaba os campos para que houbera mellores colleitas … 
 
MÚSICA 11     

 

E10  ARGALLANTES 

Entran os argallantes pola fraga medindo as árbores, o chan… 
 
23'30 Pero, as cousas non sempre son coma un quere, e así foi que un día gris e 
nubrado apareceron uns señores serios e rexos … 
 
Os argallantes  miden a ponte e chegan ao muíño 
23'45"… Eran os executivos activos, un argallantes que non deixaban de fotografar e 
tomar medidas de todo: do terreo, das arbores, do ancho do río, das distancias que 
hai entre cousa e cousa... e todo o ían anotando nun ordenador portátil, último 
modelo ... 
 
Os argallantes  miden  o muíño e logo falan co avó e Xoaniña. 
24'04" 

- Imos construír, primeiro, un encoro que dará moita electricidade!  
- Despois unha urbanización chea de rañaceos ... con campo de golf e todo. 
- E logo, por aló enriba pasara unha auto estrada, a mais grande de todas, 

 sentenciaron os Argallantes... 
- Imos poñer o primeiro piar no medio e medio desa poza.  
- ¡Pero!, dixo o avó 
- ¡Nin peros, nin peras! vai quedar todo cementado e ben cementado 

 Non podedes facer esa obra así sen mais,¿que será dos animais que viven na 
 fraga, rifoulles Xoaniña, 

- ¿Que será do Xacio e a Xacia?, e ¿o Diaño Burleiro?, e ¿o Trasgo, a quen lle  
 fará as súas trasnadas?, dixo o avó 

- O encoro e bo, traerá electricidade que é necesaria para as xentes,  sen  
 electricidade no traballan as cociñas eléctricas, nin as computadoras, nin as 
 lámpadas  dan luz ... responderon os executivos argallantes 
 

- Eu non digo que non teña razón, pero as cousas cando se fan mal e sen ter 
en conta as consecuencias... na contra de ser algo bo poden converterse nun 
inferno... O progreso non é malo, pero hai que construír o menos posible e 
respectando e sen danar á Natureza … dixo o avó Marcelino 

-  

Desaparecen todos, os argallantes por arriba e o avó e Xoaniña por baixo 
 
MÚSICA 12 

 

E11 CAMBIO DECORADOS 

1. Cambio da ponte polo encoro (FILI) (KUKAS pásalle a tela) 
2. Rañaceos:  

 KUKAS pásalle o Rañaceos 1 a FILI diante árbore esq.atrás.  

 KUKAS coloca Rañaceos 2 diante árbores dta. atrás 

 FILI coloca Rañaceos 3 esq. diante  

 KUKAS coloca Rañaceos 4 dta. diante 

 FILI coloca Rañaceos 5 árbore centro. 
3. Fábrica (KUKAS) 
4. Autoestrada (FILI)   
5. Lixo no encoro (FILI) 

 
26'27"Por mais que Xoaniña e seu Avó intentaron convencer ós Argallantes, estes 
seguiron ó  seu sen facer caso a ninguén, e o peor do peor e que construíron un 
encoro sen escada para que os peixes puideran pasar e así subir e baixar río arriba, 
río abaixo.  
 
27'02"Tamén levantaron rañaceos que se converteron en grandes e ruidosas 
cidades e fabricas que botaban moito fume e contaminaban o ambiente e por si fora 
pouco  fixeron unha autoestrada que non levaba a ningures …  
 

MÚSICA 13 

 

E12 AVO NON FARIÑA, XOANIÑA NON ESCOLA 

O avó tenta levar un saco pero non hai ponte, mira no encoro, pero non pode 
pasar. Vaise por tras da roda do muíño 
 
28'21"A ponte quedou destruída polo encoro e o avó no puído repartir a fariña e o 
pan ós seus amigos e clientes.  
 
Xoaniña coa mochila sae da casa, a mestra aparece na Fraga e chama por ela, 
1'10"  Xoaniña vai cara a fabrica, rodea o piar da autoestrada , desesperada 
marcha. 
 
 29'04"Xoaniña que antes para chegar á escola só tiña que atravesar a ponte e 
cruzar a fraga, agora tiña que dar un montón de voltas e reviravoltas. 
 
Aparecen Breixo e Uxía na Fraga, Xoaniña asoma ó encoro dende o muíño, 
saúdanse, pero non poden xuntarse … Xoaniña chora. 

29'56"E por riba, xa non podía xogar cos seus amigos Breixo e Uxía … o encoro 
deixounos illados.  
 

MÚSICA 14 

 

E 13 SALMÓN E ANGUÍA 

O salmón está abaixo e non pode subir  
 
30'21"O salmón atopou atrancado o seu camiño para ir río  arriba pois viña do mar a 
desovar onde o río nace, e por culpa do encoro que estaba mal feito non podía 
pasar …  
30' 52" e  alí ficou esgotado por querer subir polo acantilado de cemento que lle 
atrancaba o camiño cara o seu destino.  
 
E a anguía está arriba e non pode baixar 
 
31'12"Pola contra a anguía non podía ir cara o mar, onde os seus oviños ten que 
deixar, daba voltas e máis voltas deica se marear buscando o camiño para baixar ó 
tempo que se laiaba 
- Este encoro non me deixa baixar … e si me tiro dende aquí arriba pódome 
mancar 
   
MÚSICA 15 

E 14  RA 

 
A Rá salta e asexa por riba do encoro, da un chouto e aparece por baixo da Fraga. 
Está todo cheo de lixo, mancase e marcha triste. 
 
32'35"As ras tiveron que emigrar por culpa dos residuos e a gran contaminación que 
supuxo de súpeto tanto progreso …  
        
E15 TOUPA  

 

A Toupa asoma a cabeza no lado do muíño e logo atopa un tremendo piar na súa 
toupeira. Tenta roelo, non pode e marcha triste. 
32'45" 
- ¡Sálvese quen poida!, berrou a toupa 
 Acaban de plantar unha arbore moi rara  no vello muíño...  E tanto afondou 
que deica miña toupeira chegou, esmagouna, machucouna, estragouna e agora 
non teño onde vivir 
 
33'11"A  toupa que vivía dentro da terra viu como estrañas raizames invadían o seu 
hábitat e non comprendía que esas raizames eran estruturas de ferro e cemento 

difíciles de roer... e o non poder rillar o cemento decidiu ir na procura doutras terras 
para escaravellar as súa toupeira.  
 
 

E 16  AVÓ E XOANIÑA 

O avó vai e ven dun lado para outro, Xoaniña vai detrás del 
 
33'51"Un tempo escuro  asemellaba querer rematar coa fraga e todo o fartureira 
que fora aínda non hai moito...  
34'15"O avó ía e viña de aquí para acolá, levantando os brazos cara ó ceo e 
rosmando todo enfurruñado …  
34'23"Xoaniña pediulle ao seu Avó Marcelino que tomara cartas no asunto ... E o 
avó Marcelino así o fixo. 
 

MÚSICA 16   

 

Campas 

 

34'38"A golpe de campa chamou á asemblea urxente a tódolos seus amigos, os 
seres míticos que aínda quedaban na fraga...  
 
MÚSICA 17   

 

E 17 MÍTICOS ASAMBLEA 

 

34'57"… E foron chegando de un en un, ou en grupiños.  
 
35'16" Primeiro chegou o Nubeiro que  viña acompañado pola Moura do Lago. 
35'37" 

- E Logo, qué está a pasar no mundo real?, 35'40" preguntou o nubeiro. 
35'43" 

- Hai que arranxar a desfeita que os argalleiros cometeron neste paraíso da 
natureza que é a fraga co seu río de augas cristalinas, 35'52" díxolle o avó 
Marcelino 
 
36'02"Niso chegou o Xacio que era o garda e bombeiro do bosque. Alí onde prendía 
un lume nun plis - plas  apagábao, viña buscando a súa muller a Xacia, dama fermosa 
que vive nos regatos e gusta de encantar os viaxeiros que por alí pasan. 
E 18   ENCORO ILUMINADO 

   36'30"                                                                 
- ¡Xacia querida!, ¿por onde andas?, 36'33" berraba o xacio chamando pola 

súa compañeira. 
- 36'46" Xacio querido estou aquí abaixo rodeada de lixo e sen me poder 

mover ¿E, ti onde estás?  

- Estou nesta veira e non teño por onde volver a casa. 
- ¡Qué vai ser de nós! Estamos separados e illados, eu neste lado e ti noutro 

lado, 37'13" laiábase a Xacia. 
 

37'21"A continuación apareceu o Diaño Burleiro que coida das arbores do bosque  e 
que viña coa meiga na súa vasoira … 
37'46" 

- Estou ben amolado porque en troques de árbores a fraga está chea de 
rañaceos e se non teño árbores para coidar no paro vou acabar … 

 
38'08"E por fin, o derradeiro en chegar foi, coma sempre, o Trasgo que pasaba o día 
nas casas e os muíños tentando apañar os graos de millo que se lle escapaban polas 
mans furadas 

- 38'28" Peppepeerdoade …. pepepero …. estititiven moi atarefafafado cos 
graos  de mimmillo….,  38'42" dixo tatexando o trasgo. 

38'53" 
- ¡Que comece a reunión!,  38'55" dixo o Nubeiro coa súa voz estrondosa 

 
39'09"A Xuntanza transcorreu con moita tensión.  
 

MÚSICA 18 

39'14" 
- Temos que darlles un escarmento exemplar, rifou o Xacio, o encoro non ten 

un paso por onde deixar os peixiños nadar cara ó seu destino. 
39'29" 

- Podémoslle tirar os cimentos dos rañaceos,  39'32" sentenciou o Diaño 
burleiro  
39'35" 

- Esnaquicémoslle o maldito encoro, berrou chea de carraxe a Moura 
39'39" 

- Si botamos abaixo os rañaceos a fraga ficara chea de cascallos... dixo Xoaniña, 
e si estouramos o encoro as augas asolagaran toda a comarca, será peor o 
remedio ca enfermidade. 
39'58" 

- Si que ten razón a rapariga, ten que haber outra solución. dixo o Avó, 
40'06" 

- Pepepero  caca cal solución? 
 

40'14"Todos,  puxéronse a cavilar, 40'19" O Nubeiro non baixaba da súa nube, 
40'22" o trasgo cada vez estaba mais enguedellado coa súa teima, o Xacio consolaba 
dende lonxe á Xacia que non deixaba de chorar ... 

40'29"-!Xa o teño!, vos que sodes seres máxicos ¿por qué non empregades os vosos 
encantamentos para desfacer o que fixeron mal os Argallantes e volver todo ó seu 
xeito, dixo leda Xoaniña, 
 
40'45"Todos estiveron de acordo e de contado puxéronse en faena. 
 

MÚSICA 19 

 
40'53"Aproveitando que era un dia de sol a esgalla, o Nubeiro ceibou a treboada 
mais completa do seu catálogo con chuvia a moreas acompañada dunha boa sarabia 
e tronos que ao ritmo de pandeirada facían bailar aos lóstregos que alumeaban todo 
como si dunha discoteca se tratara. 
 
E 19  ENCANTAMENTO XACIO - FABRICA E ESTRADA 

 
41'41"O Xacio dando chimpos comezou a poñer péugos nas chemineas das fabricas 
pra que estas non peidearan ó tempo que a Moura repañaba cun grande penico a 
merda que vertían os sumidoiros en que nin para mulime servía....  
 
42'26"Incomodados os argalleiros puxeron as fabricas a todo trapo, estas botaban 
un fume tan cheirento que daba noxo,  
 
42'39"A meiga preguntou: quen cagou un peido que fede que alcatrea? ...  

 
MÚSICA 20 

 

E 20  ENCANTAMENTO XACIA - ENCORO 

 
43'06"A Xacia enchida de si entoou unha cantaruxada tan engaiolante que os 
Argallantes flutuaban no ar como si fosen pompas de xabón, ó tempo que o Encoro 
desaparecía e a ponte volvía o seu lugar. 
 
MÚSICA 21 

 

E 21  ENCANTAMENTO TRASGO E DIAÑO - FRAGA 

 

43'53"O Trasgo canso de pelexar coas sementes foi adornando de chapeus os 
edificios de xeito que as chemineas trocaron en fervellos de colores 
rechamangueiros  
 
44'22"E o Diaño burleiro colocou enormes narices de pallaso en tódalas 
construcións levantadas polos argalleiros que por arte do encantamento 
desapareceron deixando no seu lugar árbores, toxos e flores. 

E 22  BOAS NOVAS  

 
45'46"As boas novas deseguido foron coñecidas por toda a bisbarra,  
 
46'03"A mestra decidiu levar ós alumnos a pasar o dia na fraga. E amais de brincar e 
enredar por tódolos currunchos máxicos coñecendo as lendas do lugar, pasearon a 
carón do río e chegaron ata o muíño … 
 
E 23  NO MUÍÑO 

 

47'53"… Tamén aprenderon as leccións de agricultura que lles impartía o Avó 
Marcelino, 48'09" volvendo para súa casa cun feixe de grelos, digo, de 
coñecementos de ciencias naturais, de ecoloxía, e sobre todo da maxia da amizade, 
a solidariedade e a vida en harmonía coa Natureza. 
 
E 24  MEIGA  

 
Asoma a meiga 
 
48'29"E conto contado, conto rematado. Deica á próxima. 
 
MÚSICA 22 

 

E 25  SAÚDOS 

 
 
 


